
YB Puan Young Syefura Othman
Ahli Jawatankuasa APPGM-SDG;
Ahli Parlimen Bentong (P.089)

Bismillahirrahmanirahaim.
Assalamualaikum warahmatullahi wabarakatuh.
Salam sejahtera.

Saya berbesar hati atas penerbitan Kompilasi Laporan Bengkel Pembangunan Kapasiti
Kawasan Parlimen 2025. Selaku Ahli Jawatankuasa APPGM-SDG saya menyambut baik
penerbitan Kompilasi ini, dan mengucapkan tahniah kepada pasukan Unit Pembangunan
Kapasiti, Jabatan Penyelarasan Kawasan Parlimen, APPGM-SDG.

Pembangunan negara pada akhirnya harus diterjemahkan kepada perubahan yang
dapat dirasai oleh rakyat. Setiap kawasan Parlimen mempunyai realiti dan keperluan
yang tersendiri. Apa yang menjadi keutamaan di sebuah kawasan mungkin berbeza
daripada kawasan yang lain, bergantung kepada struktur ekonomi, keadaan sosial, alam
sekitar, demografi, kemudahan serta sumber dan potensi yang terdapat di kawasan
tersebut. Oleh itu, suara dan pengalaman masyarakat di peringkat tempatan perlu
menjadi sebahagian daripada proses pembangunan. Dasar yang baik memerlukan
pemahaman yang baik tentang realiti di lapangan, manakala penyelesaian yang berkesan
memerlukan kerjasama antara mereka yang memahami dasar dengan mereka yang
berhadapan secara langsung dengan isu tersebut.

Dalam hal ini, institusi Parlimen Malaysia mempunyai kedudukan yang unik. Ahli
Parlimen bukan sahaja membawa suara rakyat ke institusi Parlimen, tetapi turut
memainkan peranan penting dalam menghubungkan keperluan kawasan dengan agensi
kerajaan, pihak berkuasa tempatan dan pemegang taruh pembangunan yang lain.
Bengkel Pembangunan Kapasiti Kepimpinan Matlamat Pembangunan Mampan anjuran Unit
Pembangunan Kapasiti, Jabatan Penyelarasan Kawasan Parlimen, APPGM-SDG



menyediakan satu pentas yang penting bagi mengukuhkan hubungan tersebut. Melalui
penglibatan pelbagai pihak, isu dan cabaran setempat dapat dibincangkan secara lebih
terbuka dan tersusun, manakala peluang untuk membina penyelesaian secara bersama
dapat dikenal pasti.

Lebih penting, proses ini menggalakkan kita untuk melihat pembangunan bukan hanya
daripada sudut masalah, tetapi juga daripada sudut aset, kekuatan dan potensi yang
dimiliki oleh sesebuah komuniti. Kompilasi Laporan Bengkel Pembangunan Kapasiti
Kawasan Parlimen 2025 ini menghimpunkan sebahagian daripada pengetahuan dan
pandangan yang diperoleh melalui proses tersebut. la memberikan gambaran tentang
cabaran yang dihadapi di peringkat tempatan, di samping mengetengahkan cadangan
dan potensi penyelesaian yang telah dikenal pasti bersama oleh pemegang taruh.

Saya percaya dapatan seperti ini mempunyai nilai yang lebih luas daripada sekadar
menjadi rekod sesuatu program. la boleh menjadi bahan rujukan dalam memahami
keutamaan kawasan, memperkukuh penyelarasan antara pihak berkepentingan dan
menyokong perbincangan berkaitan dasar serta pembangunan pada masa hadapan.
Pembangunan mampan merupakan tanggungjawab bersama. la memerlukan kerajaan
yang responsif, institusi yang berkesan, komuniti yang berdaya tahan serta kerjasama
daripada seluruh lapisan masyarakat.

Semoga usaha yang dirakamkan melalui laporan ini dapat terus memperkukuh
hubungan antara Parlimen dan masyarakat serta menyumbang kepada pembangunan
yang lebih inklusif, berasaskan bukti dan benar-benar berpaksikan keperluan rakyat.

Puan Nur Rahmah Othman
Pengarah Eksekutif APPGM-SDG

Pembangunan mampan memerlukan lebih daripada komitmen terhadap matlamat dan
sasaran. la memerlukan keupayaan untuk memahami realiti, mengenal pasti keutamaan,
menggerakkan kerjasama dan menterjemahkan pengetahuan kepada tindakan.

Dalam usaha memperkukuh penyetempatan Matlamat Pembangunan Mampan (SDGSs)
di Malaysia, APPGM-SDG mengambil pendekatan yang memberi penekanan kepada
penglibatan di peringkat kawasan parlimen dan daerah. Pendekatan ini berasaskan
kepada keyakinan bahawa pembangunan yang lebih berkesan perlu mengambil kira
pengetahuan dan pengalaman yang wujud di peringkat akar umbi serta menyediakan
ruang kepada pemegang taruh untuk menjadi sebahagian daripada proses penyelesaian.

Bengkel Pembangunan Kapasiti Kepimpinan Matlamat Pembangunan Mampan merupakan
salah satu usaha untuk mencapai tujuan tersebut. Sepanjang tahun 2025, sebanyak 28
bengkel telah dilaksanakan dengan penglibatan Ahli-ahli Parlimen, agensi kerajaan, pihak
berkuasa tempatan, organisasi masyarakat sivil, komuniti dan pelbagai pemegang taruh
lain.

Proses ini menghasilkan satu himpunan pengetahuan dan perspektif yang penting
tentang isu pembangunan di kawasan parlimen. Lebih daripada sekadar mengenal pasti
masalah, perbincangan turut memberi tumpuan kepada memahami cabaran, mengenal
pasti intervensi sedia ada, memetakan pihak yang berkaitan dan meneroka penyelesaian
yang berpotensi untuk dilaksanakan.

Antara perkara yang semakin jelas melalui proses ini adalah hakikat bahawa cabaran
pembangunan di peringkat akar umbi lazimnya bersifat saling berkait. Isu sosial,
ekonomi, alam sekitar, kesejahteraan masyarakat dan tadbir urus tidak semestinya boleh
diselesaikan melalui pendekatan satu sektor atau satu agensi sahaja.



Keadaan ini mengukuhkan keperluan kepada pendekatan whole-of-society dan whole-of-
government, di mana penyelesaian dibangunkan melalui kerjasama antara institusi,
agensi dan komuniti. Dalam konteks ini, peranan Parlimen adalah penting sebagai ruang
yang menghubungkan suara rakyat, pembuat dasar dan pihak pelaksana.

Dokumen laporan ini merupakan satu usaha untuk membawa dapatan daripada
peringkat kawasan kepada gambaran yang lebih luas. la membolehkan persamaan isu,
cabaran rentas kawasan dan potensi penyelesaian dikenal pasti, di samping memberikan
perhatian kepada konteks khusus setiap lokaliti.

Kompilasi Laporan Bengkel Pembangunan Kapasiti Kawasan Parlimen 2025 ini juga perlu
dilihat sebagai satu sumber pengetahuan berasaskan pengalaman dan realiti setempat.
Dapatan yang terkandung berpotensi menyokong perbincangan yang lebih berasaskan
bukti dalam merangka intervensi, memperkukuh penyelarasan antara agensi serta
mengenal pasti ruang tindakan yang boleh diteruskan.

Namun, penerbitan Kompilasi ini bukan titik akhir kepada proses ini. Sebaliknya, ia
merupakan satu titik rujukan untuk langkah seterusnya dengan menghubungkan
dapatan kepada perancangan, perancangan kepada sumber, dan sumber kepada
tindakan.

Dalam konteks tersebut, bengkel pembangunan kapasiti perlu difahami sebagai proses
yang berterusan. Pembinaan kapasiti bukan hanya berkaitan dengan peningkatan
pengetahuan, tetapi juga pembinaan hubungan, kepercayaan, keupayaan untuk
bekerjasama dan kesediaan untuk bertindak secara kolektif.

APPGM-SDG merakamkan setinggi-tinggi penghargaan kepada semua Ahli-ahli Parlimen,
kementerian dan agensi kerajaan, pihak berkuasa tempatan, organisasi masyarakat sivil,
komuniti serta semua pemegang taruh yang telah memberikan masa, kepakaran dan
komitmen sepanjang pelaksanaan Bengkel Pembangunan Kapasiti Kepimpinan Matlamat
Pembangunan Mampan 2025.

Semoga kompilasi ini dapat menjadi salah satu rujukan yang menyumbang kepada
pengukuhan penyetempatan SDG, memperluas kerjasama antara institusi dan
masyarakat, serta menyokong usaha membina pembangunan Malaysia yang lebih
inklusif, berdaya tahan dan mampan.

Siti Shafina Sanusi

Penolong Pengarah &

Ketua Fasilitator Latihan dan Pendidikan
Jabatan Penyelarasan Kawasan Parlimen

Matlamat Pembangunan Mampan (Sustainable Development Goals - SDG) menyediakan
kerangka global bagi membentuk pembangunan yang inklusif, saksama, berdaya tahan
dan mampan. Walau bagaimanapun, keberkesanan agenda tersebut bergantung kepada
sejauh mana matlamat dan aspirasi global dapat diterjemahkan kepada dasar,
perancangan dan tindakan yang bersesuaian dengan realiti masyarakat di peringkat
tempatan.

Dalam konteks Malaysia, institusi perwakilan di peringkat parlimen merupakan antara
ruang penting yang mempertemukan masyarakat, wakil rakyat, kerajaan, agensi
pelaksana, pihak berkuasa tempatan dan pelbagai pemegang taruh pembangunan.
Kedudukan mereka yang paling dekat dengan komuniti memberikan kelebihan kepada
Ahli dan Pejabat Parlimen untuk mengenal pasti isu sebenar yang dihadapi masyarakat
serta memahami keperluan dan potensi tempatan dengan lebih dekat.

Atas kefahaman tersebut, Bengkel Pembangunan Kapasiti Kepimpinan Matlamat
Pembangunan Mampan anjuran Unit Pembangunan Kapasiti, Jabatan Penyelarasan
Kawasan Parlimen, APPGM-SDG dilaksanakan sebagai satu pentas untuk memperkukuh
proses penyetempatan SDG melalui penglibatan dan pembelajaran bersama di peringkat
kawasan parlimen. Bengkel ini memberi penekanan kepada peningkatan pengetahuan
berkaitan SDG. la juga membuka ruang untuk pelbagai pemegang taruh untuk mengenal
pasti isu, menganalisis cabaran, memetakan intervensi sedia ada serta meneroka
penyelesaian yang berpotensi dilaksanakan secara bersama.

Sepanjang tahun 2025, sebanyak 28 bengkel telah berjaya dilaksanakan di 32 kawasan
parlimen yang terlibat dengan menghimpunkan pelbagai pemegang taruh daripada
sektor kerajaan, pihak berkuasa tempatan, masyarakat, wakil komuniti dan pihak
berkepentingan yang lain. Kepelbagaian ini penting bagi membolehkan isu



pembangunan dilihat daripada perspektif yang berbeza serta mengenal pasti ruang
kerjasama yang melangkaui sempadan sektor dan institusi.

Pendekatan yang digunakan turut memberi penekanan kepada peralihan daripada
pengenalpastian isu kepada pembentukan penyelesaian. Melalui proses perbincangan
secara berstruktur, peserta digalakkan untuk memahami hubungan antara isu, punca
dan kesannya, mengenal pasti intervensi yang telah tersedia serta meneroka peranan
pihak-pihak yang berkaitan dalam menangani cabaran tersebut.

Dapatan daripada proses ini kemudiannya dihimpunkan dalam laporan dan disusun
mengikut zon. Pendekatan ini membolehkan isu dan tema yang mempunyai persamaan
dikenal pasti merentasi kawasan parlimen, pada masa sama mengekalkan konteks dan
keunikan setiap lokaliti. la juga membuka ruang untuk melihat cabaran pembangunan
bukan semata-mata sebagai isu yang terasing mengikut kawasan, tetapi sebagai
sebahagian daripada arus atau trend yang mempunyai hubungan dan implikasi yang
lebih luas.

Kompilasi Laporan Bengkel Pembangunan Kapasiti Kawasan Parlimen 2025 ini berfungsi
sebagai satu bentuk dokumentasi pengetahuan dan bukti daripada peringkat tempatan.
la merakamkan pandangan, pengalaman dan cadangan pemegang taruh yang terlibat
serta menyediakan asas untuk perbincangan yang lebih tersusun berkaitan intervensi
dan tindakan susulan melalui kerjasama penyelarasan.

Dalam kerangka ini, bengkel pembangunan kapasiti perlu dilihat sebagai sebahagian
daripada proses SDG localisation yang lebih luas selain menghubungkan aspirasi
pembangunan di peringkat global dan nasional dengan realiti, keutamaan serta kapasiti
yang wujud di peringkat kawasan parlimen.

Akhirnya, kejayaan bengkel pembangunan kapasiti tidak hanya diukur berdasarkan
bilangan bengkel atau jumlah peserta yang terlibat. Tetapi melalui sejauh mana
pengetahuan dan dapatan yang dihasilkan dapat menyumbang kepada tindakan yang
lebih menyeluruh, keputusan yang lebih berasaskan bukti dan pembangunan yang lebih
responsif terhadap keperluan masyarakat. Kompilasi ini dan laporan-laporan yang
dimuatkan dalamnya menjadi satu langkah dalam proses tersebut.

Vi



BAHAGIAN 1
Pengenalan

Latar Belakang

SesiLibat Urus dan Bengkel Pembangunan Kapasiti Kepimpinan Matlamat Pembangunan
Mampan (SDG) bagi Parlimen Batu, Bandar Tun Razak dan Seputeh diadakan bertujuan
untuk membincangkan isu-isu yang telah dikenalpasti melalui lawatan pemetaan tapak
dan mencari penyelesaian bagi beberapa isu yang diutamakan.

Sesi ini telah berlangsung pada 13 Februari (Khamis) bertempat di Hotel Vivatel, Kuala
Lumpur. Seramai 30 orang peserta yang terdiri daripada pelbagai wakil agensi kerajaan
telah hadir. Bengkel ini turut mendapat sokongan penuh daripada Pejabat Ahli Parlimen
Batu, Bandar Tun Razak, Seputeh dan Dewan Bandaraya Kuala Lumpur (DBKL).

Seramai 8 orang wakil kakitangan Sekretariat APPGM-SDG telah hadir iaitu:

e Nur Rahmah Othman (Pengarah Eksekutif)

e Dr.Teo Lee Ken (Pengarah, Jabatan Penyelarasan Kawasan Parlimen)

e Paniirselvam Jayaraman (Pengarah, Jabatan Solusi Dasar)

e Nurul Syaza Mazelan (Timbalan Pengarah, Jabatan Penyelarasan Kawasan
Parlimen)

e Siti Shafina Sanusi (Pegawai Pembangunan Kapasiti)

e Nurmaisarah Mohd Asri (Pegawai Pembangunan Kapasiti)

e Nurul Syahirah Abd Aziz (Pegawai Solusi Dasar)

e Wan Asiah Nurjannah Wan Ahmad Tajuddin (Pegawai Solusi Dasar)



Objektif

Objektif utama bengkel ini adalah:

e Menggalakkan kerjasama antara agensi dalam menangani cabaran
pembangunan dan isu komuniti di peringkat tempatan: Pengukuhan
kerjasama antara-agensi dapat memanfaatkan sumber secara lebih cekap,
meningkatkan keupayaan menyelesaikan masalah, serta mewujudkan
penyelesaian holistik yang sesuai dengan keperluan masyarakat setempat.

e Mencari penyelesaian bagi isu-isu yang dihadapi oleh komuniti di peringkat
tempatan: Yang manaisu-isu ini telah dikategorikan kepada tiga tema utama iaitu
sosial, ekonomi dan alam sekitar.

e Mengintegrasikan prinsip SDG dalam proses kerja harian, tadbir urus dan
rangka dasar: Selain meningkatkan kesedaran dan perancangan, mengamalkan
prinsip SDG dalam pembuatan keputusan harian dapat memastikan kelestarian
kekal sebagai keutamaan dalam pentadbiran dan pembangunan. Ini melibatkan
penyelarasan dasar, prosedur kerja, dan perancangan strategik dengan sasaran
SDG, sekaligus membawa kepada perubahan institusi yang dapat meningkatkan
kecekapan tadbir urus, pembangunan komuniti, dan pengurusan alam sekitar
secara berterusan.

Kesemua objektif ini secara kolektif menyumbang kepada membangunkan budaya
kelestarian, memastikan bahawa SDG bukan sahaja difahami tetapi dilaksanakan secara
aktif pada semua peringkat tadbir urus dan penglibatan komuniti.

APPGM-SDG

Kaedah Pelaksanaan

Kaedah Penyampaian yang telah dijalankan sepanjang program.

Syarahan interaktif
Perkongsian pengalaman
Aktiviti dan permainan interaktif

Perbincangan dalam kumpulan

Pembentangan kumpulan

Ringkasan Aktiviti yang Telah Dijalankan

Bengkel yang telah dijalankan ini merangkumi empat (2) aktiviti utama yang berikut;

Aktiviti | : Sesi Libat Urus antara Agensi bagi Tema
e TEMA 1: Sosial
e TEMA 2: Alam Sekitar dan Ekonomi

Aktiviti Il : Perbincangan Penyelesaian Isu Parlimen Seputeh, Batu dan Bandar Tun
Razak



BAHAGIAN 2
Isu dan
Cadangan

Hasil pemetaan isu-isu di kawasan Parlimen Batu, Bandar Tun Razak dan Seputeh telah
dibentangkan oleh wakil penyelidik APPGM-SDG, Dr Teo Lee Ken dan Nurul Syaza
Mazelan. Sebanyak 30 isu telah dikenalpasti di kawasan parlimen berkaitan yang terdiri
daripada 16 isu sosial, 5 isu ekonomi dan 9 isu alam sekitar. Isu-isu ini telah dibincangkan
secara kolektif dalam sesi libat urus antara agensi. Maklum balas agensi

dilaporkan secara terperinci dalam Laporan Pemetaan Isu Parlimen Batu, Bandar Tun
Razak dan Seputeh.

Manakala, bagi sesi perbincangan penyelesaian isu, isu utama yang telah dipersetujui
untuk dibincangkan penyelesaiannya ialah isu ‘Pemahaman dan Penglibatan Komuniti
terhadap Bidang Kuasa Agensi yang memberi Perkhidmatan'. Terdapat 3 cadangan
penyelesaian yang telah diusulkan oleh pihak agensi yang hadir iaitu:

1. Mempromosikan bidang kuasa agensi kepada masyarakat
2. Meningkatkan kapasiti kemudahan maklum balas

3. Memberi kesedaran dan memperkasakan komuniti setempat

Perbincangan penyelesaian isi ini telah dijalankan berdasarkan kerangka dibawah:

ISU 1

Cadangan Penyelesaian Cabaranyang Cadangan Penyelesaian Agensi Terlibat
Akan Dihadapi . kepada Cabaran

)

.

Isu: Pemahaman dan Penglibatan Komuniti terhadap Bidang Kuasa Agensi
yang memberi Perkhidmatan

Berikut merupakan solusi yang dicadangkan oleh wakil-wakil agensi kerajaan sewaktu

perbincangan dijalankan:

CABARAN YANG
MUNGKIN AKAN

CADANGAN PENYELESAIAN

CABARAN YANG AKAN DIHADAPI

AGENSI
BERKAITAN

DIHADAPI

CADANGAN 1: MEMPROMOSIKAN BIDANG KUASA AGENSI-AGENSI YANG
MENYEDIAKAN PERKHIDMATAN

Kurang Sambutan
Masyarakat
Terdapat  kebarangkalian
program yang dilaksanakan
kurang mendapat sambutan
oleh masyarakat
disebabkan faktor
kandungan yang

dan

oleh

bahan
kurang menarik
kebolehcapaian kepada

kumpulan sasaran tertentu.

Kebolehcapaian ini dapat
ditingkatkan dengan
pemilihan masa

pelaksanaan program yang
bersesuaian seperti hujung

minggu. Hal ini kerana,
individu-individu yang
bekerja akan berpeluang

untuk menyertainya.

Bekerjasama dengan Ahli Parlimen
dan ahli jawatankuasa setempat
untuk menguar-uarkan program
yang akan dilaksanakan.

Membeli fikes’di sosial media untuk
meningkatkan interaksi.

Mengenalpasti kumpulan sasaran
yang bersesuaian.

Pemilihan Medium
Promosi yang Kurang
Bersesuaian

Medium yang digunakan
untuk
bidang

mempromosikan

kuasa agensi

Bekerjasama bersama pihak media
dan Suruhanjaya Komunikasi dan
Multimedia Malaysia (MCMC) dari
segi penyediaan platform
penyiaran, kandungan bahan yang
bersesuaian dan bakat kreatif.

® Dewan
Bandaraya Kuala
Lumpur

e Kementerian
Kesihatan
Malaysia

® Jabatan
Kebajikan
Masyarakat

® Agensi Anti
Dadah

Kebangsaan

e Kementerian
Pendidikan
Malaysia

® jJabatan
Perpaduan
Negara dan
Integrasi
Nasional

® Majlis Agama

Wilayah

Persekutuan

Islam




CABARAN YANG
MUNGKIN AKAN
DIHADAPI
bersesuaian
yang
disasarkan. Sebagai contoh,

haruslah
dengan kumpulan
seandainya kumpulan

adalah

maka

sasarannya
golongan belia,
medium yang paling sesuai
adalah media sosial seperti
TikTok,
sebagainya.

Instagram, X dan

Pemilihan
tepat adalah penting bagi
memastikan mesej yang
hendak disampaikan mudah
difahami
disebarkan dengan
meluas dan pantas.

medium yang

dan dapat

lebih

CADANGAN PENYELESAIAN
CABARAN YANG AKAN DIHADAPI

Menyediakan latihan atau tenaga
pengajar untuk memberi latihan
kepada wakil-wakil agensi dalam

mempromosikan  gerak  kerja
masing-masing.

Mempelbagaikan medium
pengantaraan samada melalui

dalam talian ataupun turun padang

dan mempelbagaikan  bahasa

pengantaraan  seperti Bahasa
Melayu, Bahasa Inggeris, Mandarin
dan Tamil, bergantung kepada

kumpulan sasaran.

Banyak Kritikan dan
Respon Negatif daripada
Masyarakat

Segelintir agensi
menyatakan bahawa
mereka kerap menerima

kritikan dan maklum balas
negatif berhubung kempen-
yang telah
dijalankan sebelum ini.

kempen

Kebiasaannya hantaran-
hantaran negatif ini adalah
bersifat fithah dan mampu
menjatuhkan moral
kakitangan-kakitangan

agensi berkaitan.

Menubuhkan  kumpulan
bertanggungjawab

yang
untuk
menjawab persoalan atau kritikan-
kritikan di
berhemah.

sosial media secara

Bekerjasama dengan pihak MCMC
untuk mengenal pasti ‘keyboard
warrior’ yang kerap membuat
hantaran berbaur hasutan dan

tomahan.

AGENSI
BERKAITAN

® Polis Diraja
Malaysia
e Kementerian

Belia dan Sukan

® Pejabat Ahli

Parlimen

® Jabatan
Pendaftaran
Negara

® Jabatan
Penerangan
Malaysia

e Suruhanjaya
Komunikasi dan
Multimedia
Malaysia

CABARAN YANG
MUNGKIN AKAN
DIHADAPI

Kekurangan Peruntukan

Sesetengah agensi kerajaan
mempunyai kekangan dari
segi
melaksanakan

peruntukan  untuk
program-

program yang dirancang.

CADANGAN PENYELESAIAN

CABARAN YANG AKAN DIHADAPI

Bekerjasama dengan pihak NGO
atau syarikat-syarikat swasta dalam
pelaksanaan program. Untuk lebih

menarik minat mereka, pihak
agensi mungkin boleh
menyediakan  insentif  seperti

pemotongan cukai, memberikan

akreditasi  atau  penghargaan

kepada penyumbang.

AGENSI

BERKAITAN

SDG BERKAITAN

PENDIDIKAN
BERKUALITI

KEAMANAN, PERKONGSIAN
16 KEADILAN DAN UNTUK MATLAMAT
INSTITLSI YANG KUAT

CADANGAN 2: MENINGKATKAN KAPASITI KEMUDAHAN MAKLUM BALAS

Peruntukan

Peruntukan yang cukup
diperlukan untuk
membayar gaji pekerja,
penyelenggaraan peralatan
dan software yang
digunakan, pejabat dan
sebagainya.

Skill dan Kecekapan
Pekerja

Dalam kebanyakkan kes,
tidak ramai pekerja yang

mahir dalam
mengendalikan software
serta  mempunyai  skill
komunikasi yang tinggi

dalam memberikan maklum

Mengadakan  Corporate  Social
Responsibility ~ (CSR) bersama
syarikat korporat melalui
perkongsian sumber dana dan
kepakaran.

Syarikat korporat boleh
menanggung  sebahagian  kos

projek dan juga turut menyumbang
kepakaran, teknologi atau sumber
manusia untuk  melaksanakan
sesuatu projek. Sebagai balasan,
dapat insentif-insentif

seperti pengurangan cukai atau

mereka

pengiktirafan awam.

® Kementerian
Kewangan

e Kementerian

Sains, Teknologi

dan Inovasi

® Dewan

Bandaraya Kuala

Lumpur

e Kementerian
Kesihatan
Malaysia

® |Jabatan
Kebajikan
Masyarakat

® |Jabatan
Perpaduan
Negara
Integrasi
Nasional

dan




CABARAN YANG
MUNGKIN AKAN
DIHADAPI
balas terhadap pertanyaan

yang diberikan.

Antara penyebab perkara ini
terjadi adalah faktor usia
dan kapasiti individual.
Semakin tinggi usia peserta,

kebarangkalian untuk mahir

menggunakan teknologi
moden semakin rendah.
Selain itu, tidak semua
kakitangan mampu

memberikan maklum balas
secara berhemah melainkan
mereka mempunyai
pengetahuan mengenai

bidang berkaitan.

CADANGAN PENYELESAIAN
CABARAN YANG AKAN DIHADAPI

AGENSI
BERKAITAN

e Kementerian
Belia dan Sukan

® Pejabat Ahli

Parlimen

® Jabatan
Penerangan
Malaysia

e Syarikat swasta

Menyediakan kertas kerja khas
untuk projek yang akan dihantar
kepada Ketua Setiausaha (KSU)
Kementerian Kementerian

Ahli

atau
(MoF)
Parlimen kawasan berkaitan.

Kewangan melalui

Kemahiran serta kecekapan
peserta dapat ditingkatkan melalui
latihan serta pembangunan
kapasiti individual yang mana pihak
agensi atau kementerian boleh

bekerjasama bersama institusi
awam seperti universiti-universiti
awam yang mempunyai tenaga
pakar untuk melatih kakitangan

agensi.

Kurang Sokongan
daripada Agensi Kerajaan
yang Lain

Beberapa wakil agensi turut
menyatakan bahawa
mereka berdepan cabaran
kurang sokongan daripada
agensi yang lain. Sokongan
yang dimaksudkan adalah
dari

segi sokongan

Meningkatkan pendekatan
Government to Government (G2QG)
dalam aktiviti-aktiviti antara agensi.
Sebagai contoh, pihak DBKL boleh
memberikan kadar sewaan yang
lebih rendah kepada Kementerian
Belia dan Sukan (KBS) untuk
melaksanakan program-program
belia.




CABARAN YANG
MUNGKIN AKAN
DIHADAPI
penyediaan fasiliti, sumber
tenaga, bantuan kewangan

dan lain-lain.

CADANGAN PENYELESAIAN
CABARAN YANG AKAN DIHADAPI

AGENSI
BERKAITAN

SDG BERKAITAN

KEAMANAN,
16 KEADILAN DA
INSTITUSI YANG KUAT

&

17 Srwstaue

CADANGAN 3: MEMBERI KESEDARAN DAN MEMPERKASA KOMUNITI

Penglibatan Individu yang
Sama
Dalam sesetengah kes,
individu yang sama kerap
dihantar untuk menyertai
program dan  kempen
anjuran pihak agensi. Hal ini
mungkin  terjadi  kerana
kurang kakitangan dalam
sesebuah organisasi dan
penglibatan yang

terutamanya

rendah
daripada
golongan belia.

Tidak terlalu berharap kepada

pekerja  senior untuk  aktif
menyertai program samada di
peringkat tempatan  mahupun

agensi. Sebaliknya, mencari pelapis
muda dan melatih mereka untuk
menjadi pemimpin yang berkualiti.

®|lembaga Hasil

Dalam Negeri

® Agensi Anti
Dadah
Kebangsaan

e Kementerian
Pendidikan
Malaysia

® Polis
Malaysia

Diraja

e Kementerian
Belia dan Sukan

® Pejabat Ahli

Parlimen

® Jabatan
Penerangan
Malaysia

e Suruhanjaya
Komunikasi dan
Multimedia
Malaysia

® Ketua

Masyarakat
® Ketua Rumah

Ibadat

10




CABARAN YANG
MUNGKIN AKAN
DIHADAPI

CADANGAN PENYELESAIAN
CABARAN YANG AKAN DIHADAPI

AGENSI
BERKAITAN

® Penghulu

Melibatkan orang yang
berpengaruh  dalam  komuniti
seperti ahli jawatankuasa rukun
tetangga, ahli parlimen, ketua
masyarakat ~ dan  sebagainya.
Penglibatan pemimpin masyarakat
ini dapat menarik lebih banyak

kepercayaan masyarakat untuk
menyertai program yang bakal
dianjurkan.

Belia adalah pemimpin masa

depan. Oleh itu, KBS memainkan
peranan  yang
melibatkan belia dalam program-

besar  untuk
program anjuran pihak agensi.
Penglibatan belia dalam gerak kerja
boleh belia
membangunkan

membantu
kemahiran
penting seperti kepimpinan, kerja
berpasukan  dan

masalah.

penyelesaian

Tiada Kerjasama Antara
Komuniti
Kurang kerjasama antara

komuniti akan
menyebabkan program
kurang mendapat
sambutan. Secara tidak

langsung, pihak komuniti
mungkin merasakan tiada

kesinambungan jangka
panjang, menyebabkan
program tersebut tidak

dapat diteruskan.

Dalam menarik minat masyarakat
untuk menyertai program yang
dianjurkan, pihak penganjur boleh
bekerjasama dengan rumah ibadat
seperti masjid, tokong dan kuil
kerana tempat-tempat tersebut
merupakan pusat aktiviti dan
pengumpulan komuniti.

CABARAN YANG
MUNGKIN AKAN

CADANGAN PENYELESAIAN
CABARAN YANG AKAN DIHADAPI

AGENSI
BERKAITAN

DIHADAPI
Tiada Insentif
Cabaran lain yang mungkin

dihadapi dalam
memperkasa  masyarakat
ialah  ketiadaan insentif

untuk kumpulan sokongan

seperti tenaga pengajar,
badan bukan kerajaan,
syarikat-syarikat swasta

yang memberi sumbangan.
Pemberian insentif kepada

dapat
motivasi

golongan ini
meningkatkan
mereka untuk terus terlibat
dalam aktiviti-aktiviti yang
dianjurkan.

" Pemberian insentif  haruslah
bersifat  pelbagai  bergantung
kepada kesesuaian  kumpulan

sasaran. Sebagai contoh, kumpulan
veteran mungkin lebih berminat
dengan berbentuk
anugerah, pingat dan pangkat.

insentif

Kumpulan belia pula mungkin lebih
tertarik dengan insentif berbentuk

barangan sukan, elaun dan
honorarium.

Pemberian  insentif  kesihatan
seperti pemeriksaan kesihatan

percuma mungkin boleh diberikan
kepada wakil badan bukan
kerajaan atau syarikat swasta yang
memberi sumbangan.

Pemberian pelepasan cukai dapat
lebih
penyertaan dalam program yang
dilaksanakan. Pelepasan cukai ini
boleh bentuk
pelepasan cukai untuk Pendidikan,

menggalakkan banyak

datang dalam
perubatan, sumbangan dan derma,
latihan dan Pembangunan dan lain-
lain.

SDG BERKAITAN

KESIHATAN YANG BAIK
DAN SEJAHTERA

KEAMANAN, PERKONGSIAN
KEADILAN DAH
INSTITUSI YANG KUAT

UNTUK MATLAMAT

12

BAHAGIAN 3
Penutup

Setinggi-tinggi ucapan terima kasih diucapkan kepada pihak DBKL atas sokongan yang
telah diberikan sepanjang kajian ini berlangsung. Puan Hidayah dari Bahagian
Pembangunan Mampan, Jabatan Perancangan Bandar, DBKL dalam ucapan beliau
menyatakan bahawa pihak DBKL telah mengeluarkan laporan VLR pertama pada tahun
2022 yang mana 5 matlamat terpilih. Laporan VLR kedua dirancang untuk dibentangkan
di High-level Political Forum on Sustainable Development (HLPF) anjuran Pertubuhan
Bangsa-bangsa Bersatu (PBB) tahun ini.

Melalui kerjasama pihak DBKL dan APPGM-SDG, sesi libat urus dan bengkel
pembangunan kapasiti ini diadakan untuk melihat secara terus kerja-kerja
penyetempatan SDG di peringkat tempatan dari segi pelaksanaan, cadangan
penambahbaikan dan perancangan akan datang. Dalam usaha untuk memperkukuhkan
penyediaan laporan VLR kedua, bengkel ini menjadi sebuah platform untuk pihak DBKL
menilai inisiatif-inisiatif yang telah dijalankan oleh agensi-agensi kerajaan yang selari
dengan SDG namun tidak disertakan sekali dalam penilaian lepas.

...hasil dapatan perbincangan pada
hari ini akan dibukukan dan
dihantar kepada PBB. Antara

kebaikan penyerahan laporan ini
adalah negara-negara maju boleh
bagi kita geran. Contohnya, geran
pembangunan kapasiti, geran
smart city, pelaksanaan projek...

Puan Hidayah

Bahagian Pembangunan Mampan,
Jabatan Perancangan Bandar, DBKL

Bengkel Pembangunan Kapasiti Kepimpinan Matlamat Pembangunan Mampan anjuran Unit
Pembangunan Kapasiti, Jabatan Penyelarasan Kawasan Parlimen, APPGM-SDG merupakan satu inisiatif
untuk memperkukuh penyetempatan Matlamat Pembangunan Mampan (SDG) melalui penglibatan
pemegang taruh di peringkat kawasan parlimen. Bengkel ini berasaskan pendekatan setempat yang
menekankan pemahaman terhadap realiti, keperluan, cabaran dan potensi komuniti sebagai asas
kepada pembangunan penyelesaian yang lebih responsif dan mampan.

Sepanjang tahun 2025, bengkel ini telah melibatkan 32 kawasan Parlimen, dengan 4 kawasan
digabungkan berdasarkan pertimbangan pentadbiran di bawah pihak berkuasa tempatan yang sama.
Hasilnya, sebanyak 28 siri bengkel telah dilaksanakan, menghimpunkan ahli-ahli parlimen, agensi
kerajaan, pihak berkuasa tempatan, komuniti dan pelbagai pemegang taruh dalam usaha mengenal
pasti isu, memahami cabaran serta meneroka penyelesaian yang bersesuaian dengan konteks
setempat. Bengkel ini telah menyediakan ruang dialog dan pembelajaran bersama bagi mengenalpasti
isu pembangunan setempat, memahami cabaran semasa, meneliti intervensi sedia ada serta
meneroka cadangan penyelesaian dan peluang kerjasama.

Laporan Bengkel Pembangunan Kapasiti Kawasan Parlimen 2025 ini menghimpunkan dapatan utama
daripada proses tersebut dan disusun mengikut zon bagi mengenalpasti isu, cabaran dan tema yang
merentasi kawasan parlimen, di samping mengekalkan keunikan konteks setiap lokaliti. Dapatan yang
dikemukakan mencerminkan pengalaman dan perspektif pemegang taruh di lapangan serta
memberikan gambaran tentang keutamaan pembangunan yang dikenal pasti di peringkat setempat.

Selain menjadi terbitan rujukan pelaksanaan program, laporan ini berfungsi sebagai sumber
pengetahuan dan bukti setempat yang dapat menyokong perbincangan berkaitan perancangan,
penyelarasan antara agensi, pembangunan intervensi dan tindakan susulan. la turut mengetengahkan
kepentingan pendekatan merentas sektor dalam menangani isu pembangunan yang saling berkait
serta keperluan untuk memperkukuh hubungan antara pemegang taruh, dan membuka ruang kepada
tindakan yang lebih berasaskan bukti.

1.: APPGM-SDG

MATLAMAT PEMBANGUNAN MAM

é

@@5

13

<>

«r
%
ln""

e
)

AV
=:.);\"5 Persatuan Promosi Matlamat Pembangunan Lestari (PPM-023-14-07012020)
K

@ ~-1-10, Block A, 8 Avenue, Jalan Sungai Jernih 8/1, Seksyen 8, Petaling Jaya, 46050, Selangor
‘ secretariat@appgm-sdg.com
° https://www.facebook.com/APPGMSDGMY of

FHo




	Kata Aluan
	Prakata
	Pengenalan
	BAHAGIAN 1 Pengenalan
	Latar Belakang
	Objektif
	Kaedah Pelaksanaan
	Ringkasan Aktiviti yang Telah Dijalankan

	BAHAGIAN 2 Isu dan Cadangan
	BAHAGIAN 3 Penutup

